
0.1 mahātaṇhāsaṅkhayasuttaṃ (excerpt)

1. api nu tumhe bhikkhave evaṃ jānantā evaṃ pas-

santā evaṃ vadeyyātha: satthā no garu, satthugāra-

vena ca1 mayaṃ evaṃ vademāti2.

2. no hetaṃ bhante.

3. api nu tumhe bhikkhave evaṃ jānantā evaṃ pas-

santā evaṃ vadeyyātha: samaṇo no evamāha3, sama-

ṇavacanena ca mayaṃ4 evaṃ vademāti.

4. no hetaṃ bhante.

5. api nu tumhe bhikkhave evaṃ jānantā evaṃ pas-

santā aññaṃ satthāraṃ uddiseyyāthāti.

6. no hetaṃ bhante.

7. api nu tumhe bhikkhave evaṃ jānantā evaṃ pas-

santā yāni tāni puthusamaṇabrāhmaṇānaṃ vatakotu-

halamaṅgalāni, tāni sārato paccāgaccheyyāthāti.

8. no hetaṃ bhante.

1satthugāraveneva - syā
2vadeyyāmāti - syā; mayaṃ vademāti - pts, si, katthaci
3samaṇo evamāha - syā, machasaṃ
4samaṇā ca nāma mayaṃ - machasaṃ; samaṇā ca na ca mayaṃ - syā, pts;

samaṇā ca vata mayaṃ - sī, katthaci

9. nanu bhikkhave5 yadeva tumhākaṃ sāmaṃ ñātaṃ

sāmaṃ diṭṭhaṃ sāmaṃ viditaṃ tadeva tumhe vade-

thāti6.

10. evambhante.

11. sādhu bhikkhave, upanītā kho me tumhe bhik-

khave iminā sandiṭṭhikena dhammena akālikena ehi-

passikena opanayikena paccattaṃ veditabbena viññūhi.

sandiṭṭhiko ayaṃ bhikkhave dhammo akāliko ehipas-

siko opanayiko paccattaṃ veditabbo viññūhīti. iti yan-

taṃ vuttaṃ, idametaṃ paṭicca vuttaṃ.

5nanu kho bhikkhave - sīmu
6vadeyyāthāti - syā

